
Frivillig- og utstyrssentral 

Vedlegg:
Utfyllande informasjon til Herradstyret 19.10.2022 etter spørsmål frå Aksel Mjøs, H
Rådmannen sitt framlegg til vedtak:
Osterøy kommune opprettar frivillig- og utstyrssentral så snart det lar seg gjere.  

Eldrerådet - 025/22

ELD - behandling:
Leiar for kultur og mangfald møtte for å orientere i saka.

-----------------------------------------------------------------------------

Rådet gjorde slikt fellesframlegg: Rådet ser veldig positivt på oppstart av ein frivillig- og utstyrssentral 
og ber heradsstyret vedteke positivt i saka. Ein slik sentral har vore eit sakn i kommunen. Rådet trur 
dette vil være viktig for å bidra til å jamne ut sosiale forskjellar.

AVRØYSTING:
Samrøystes

ELD - vedtak:
Rådet ser veldig positivt på oppstart av ein frivillig- og utstyrssentral og ber heradsstyret vedteke 
positivt i saka. Ein slik sentral har vore eit sakn i kommunen. Rådet trur dette vil være viktig for å 
bidra til å jamne ut sosiale forskjellar.

Råd for menneske med nedsett funksjonsevne - 025/22

RFF - behandling:
Leiar for kultur og mangfald møtte for å orientere i saka.

-----------------------------------------------------------------------------



Gjorde gjorde slikt fellesframlegg: Rådet ser veldig positivt på oppstart av ein frivillig- og 
utstyrssentral og ber heradsstyret vedteke positivt i saka. Ein slik sentral har vore eit sakn i 
kommunen. Rådet trur dette vil være viktig for å bidra til å jamne ut sosiale forskjeller.

AVRØYSTING:
Samrøystes

RFF - vedtak:
Rådet ser veldig positivt på oppstart av ein frivillig- og utstyrssentral og ber heradsstyret vedteke 
positivt i saka. Ein slik sentral har vore eit sakn i kommunen. Rådet trur dette vil være viktig for å 
bidra til å jamne ut sosiale forskjeller.

Formannskapet - 083/22

FS - behandling:
AVRØYSTING:
Samrøystes vedteke

FS - vedtak:
Osterøy kommune opprettar frivillig- og utstyrssentral så snart det lar seg gjere.  

Heradsstyret - 088/22

HS - behandling:
Framlegg og voteringar i saka kjem fram i voteringsprotokoll som ligg vedlagt nedst i den samla 
møteprotokollen

HS - vedtak:
Osterøy kommune opprettar frivillig- og utstyrssentral så snart det lar seg gjere.  
- Frivillig- og utstyrssentralen i Lonevåg må ha ei likeverdig vekting av dei to ansvarsområda. I tråd 
me kravet til statsstøtte må det knytast ei hel stilling til Frivilligsentralen.
- Frivillige lag og organisasjonar må involverast i arrbeidet med å utvikla frivillig- og 
utstyrssentralen.

Ungdomsråd - 057/22

UR - behandling:
Leiar for Kultur og mangfald gjekk gjennom saka. 
Ungdomsrådet har følgjande forslag til vedtak: Ungdomsrådet støttar rådmannen sitt framlegg til 
vedtak, og ønskjer meir informasjon om frivillegsentralen når ein er komen lengre i prosessen. 
Ungdomsrådet tilrår at administrasjonen lagar eit kartleggingsskjema som kan nyttast til å finna ut 
kva for utstyr som trengs på utstyrssentralen. 

UR - vedtak:



Ungdomsrådet støttar rådmannen sitt framlegg til vedtak, og ønskjer meir informasjon om 
frivillegsentralen når ein er komen lengre i prosessen. Ungdomsrådet tilrår at administrasjonen lagar 
eit kartleggingsskjema som kan nyttast til å finna ut kva for utstyr som trengs på utstyrssentralen. 

Samrøystes vedteke. 

Saksopplysningar:
Saksopplysningar: 
I juni 2022 kom det ny forskrift om oppretting og drift av frivillighetssentraler. Det er ikkje lovpålagt å 
ha frivilligsentral. I prosjekt «Auka busetting av flyktningar» er det eit resultatmål å skulle opprette 
utstyrssentral. Dette for at barn, unge og vaksne, med og utan flyktningsstatus, skal kunne delta i 
fritidsaktivitetar uavhengig av økonomisk status. Førebuingsarbeidet til utstyrssentral, viste oss at 
husleiga vil bli så høg at det ikkje er hensiktsmessig å opprette utstyrssentral utan å samtidig 
opprette frivilligsentral i same lokale. Skal ein opprette dei eine, bør ein òg opprette det andre for å 
utnytte kapasitet maksimalt. Ein frivilig- og utstyrssentral må òg sjåast i samanheng med stillingane 
som ungdoms- og kulturkonsulent, og ungdoms- og idrettskonsulent. Saman skal desse 2, 6 årsverka 
vere tilstrekkelig til å løfte samarbeidet med lag og organisasjonar. 

Dersom frivillig- og utstyrssentral vert oppretta, skal denne vere ein del av Osterøy bibliotek. Delar av 
første etasje er reservert for formålet fram til politisk vedtak vert fatta. Saka kan ikkje utsettast til 
budsjettvedtak i desember, då vil vi miste lokalet. 

Bakgrunn
Ein frivillig- og utstyrssentral kan vere med på å nå å følgjande overordna samfunnsmål: 
(1) utjamne sosial ulikheit i alle aldersgrupper, men særleg for barn og unge

(2) sette eldre og andre med omsorgsbehov i stand til å bu heime lengst mogeleg og vere mest 
mogeleg sjølvstendige lengst mogeleg.  

Ein frivillig- og utstyrssentral som vert  oppretta i 2023, må sjå framover i tid. Innretninga og 
oppgåvene som blir lagt til sentralen, må vere oppgåver som ein ventar å sjå større behov for dei 
neste 10 åra. Dersom Heradsstyret vedtek å opprette frivillig- og uststyrssentral, ser rådmannen for 
seg ein prosess der kommunale tenester, råd og utval, samt lag og organisasjonar kan vere med å 
påverke innhaldet. 

Vurdering
Folkehelse

Miljø

Økonomi
Frivilligsentral har eit øremerka tilskot på 450 000. Forskrift set krav om eit årsverk knytt til stillinga. 
Det kan vere fleire personar som har stillinga, men det er ikkje anbefalt. Eit tilskot på 450 000 vil ikkje 
vere nok til å dekke utgiftene til årsverket. Husleige, straumutgifter og andre driftsutgifter kjem i 
tillegg. Dette betyr at ein må vente årlege driftsutgifter på 500 000 – 700 000 2022 kroner for å drifte 
sentralen. I 2023 må ein vente ein del andre oppstartsutgifter i tillegg. Utgiftene for 2023 er i 
skrivande stund på i rundt 850 000. 

For utstyrssentral kan ein søke oppstartsmidlar gjennom Bufdir ordninga «Lokale retningslinjer for 
tilskot til inkludering av barn og unge», og herunder deltilskotet «Utstyrssentral». I budsjettet for 
2023 er det lagt inn 300 000 i tilskot. 



Det er budsjettert inn kommunal eigenandel på begge tilskotsordningane; 40 % på frivilligsentral 
(stillinga + noko husleige) og (husleige og inventar + 20 % stilling) på utstyrssentral. Dette er krav om 
eigenandel til begge tilskotsordningane. 

Konklusjon
Det er ikkje lovpålagt å ha utstyrs- og frivilligsentral. Rådmannen ser likevel at det indirekte er pålagt, 
då ein slik sentral kan vere med på å nå overordna lovverk som oppvekstreformen. Samtidig kan det 
vere eit av tiltaka kommunen set inn for å møte dei venta utfordringane som kjem grunna endra 
demografi i befolkninga. 

Økonomien i Osterøy kommune er trong og per no litt uforutsigbar. Med tanke på driftsutgifter, er 
det ikkje det beste tidspunktet å starte opp på. Samtidig har ein per i dag tilgang på 
integreringsmidlar, som kan vere med å sørge for oppstartskapasitet. Ein må likevel regne med at 
avviket mellom det øremerka tilskotet og dei faktiske utgiftene må dekkast av ordinære driftsmidlar.


